BENNACHIE
O gin I were whar Gaudie rins,

whar Gaudie rins, whar Gaudie rins,

O gin I were whar Gaudie rins,

at the back o’ Bennachie.

O gin I were whar Gaudie rins,...
I never had but twa richt lads,

but twa richt lads, but twa richt lads,

I never had but twa richt lads,

and so dearly’s they loe’d me.

O gin I were whar Gaudie rins,...
The tane was killed at Lowrin Fair,

at Lowrin Fair, at Lowrin Fair,

the tane was killed at Lowrin Fair,

the tither drooned in Dee.

O gin I were whar Gaudie rins,...
And wasna that a dowie day,

a dowie day, a dowie day,

and wasna that a dowie day,

a dowie day for me.

O gin I were whar Gaudie rins,...
I bocht for him the linen fine,

the linen fine, the linen fine,

I bocht for him the linen fine,

his windin’ sheet to be.

O gin I were whar Gaudie rins,...
It’s noo that twice I’ve been a bride,

I’ve been a bride, I’ve been a bride,

it’s noo that twice I’ve been a bride,

but a wife I’ll never be.

O gin I were whar Gaudie rins,...
